
家樂表示連日來為電影
謝票，觀眾看完戲後

也追問現實生活婆媳關係
的問題，他指太太Shiga跟
奶奶關係要好：「老婆和阿
媽會成日傾電話講我壞話，

兩個已連成一線來對付我，我
當然也不像戲中個衰仔咁『無
雷』，但見她兩個關係咁好，我都
繼續營造衰仔角色。」
曾於《不日成婚》第一集首映
禮上，詩雅的侄女衛瑋妍踢爆家
樂和Shiga的戀情，前晚小侄女

亦有到場，詩雅笑問小侄女還有沒
有料爆？家樂緊張地催促小朋友先
走開，隨即被問是否怕被爆 Shiga
「有咗」？他面紅紅否認：「唔係，
有咗她（衛瑋妍）也不會知道啦，我
同Shiga有自然地進行中，無刻意，無
防範，有就開心，無就順其自然。」

用電影對白向連詩雅求婚
家樂指因為疫情，與Shiga在家中困

獸鬥，認清楚彼此的真面目：「所以求
婚時也用了戲中對白，戲入面講我同衛
詩雅兩個在疫情幾年困獸鬥，但無
互相斬死對方，因為這對白太入
腦，所以求婚時唔小心將對白
講了出來，一陣太太來
睇，我已經打咗底，入
場睇戲就知係邊
句，希望我無事
平安啦！」
有份策劃

求婚的詩雅取笑Shiga未喊，家樂一入
門口已經感動到喊，家樂笑說：「做這
行什麼都見過，只求婚未見過嘛！」

衛詩雅自爆與圈外男約會
家樂即反擊問詩雅的感情生活，她表
示其實都有追求者，更自爆之前跟男生
約會都被曾經住同一屋苑的家樂撞破：
「好多時剛認識一個男仔，第一次約食
飯就給陳家樂撞破，起碼兩三次。」家
樂取笑她：「有心避我，但天意要畀我
見到！」
詩雅也相信緣分，當初家樂和Shiga
拍拖時，同樣被她撞到。不過家樂見過
與詩雅約會的男生，每次都替她開心，
因她太強、太事業型會好少男仔埋身：
「我每次都會會心微笑，但她就每次都
好尷尬在笑。」
詩雅強調最近約會的男生是位圈外
人，要是感情有着落，不告知父母也先
告訴大家，家樂笑說：「我肯定第一個
知，大家到時可以問我回應，不過她眼

光好好，約出來的都是個好男仔。」

談善言鍾愛大隻熱情男
楊偲泳與談善言兩人已是第4度合作
拍戲，也交成好友，過去談善言更陪楊
偲泳到台灣散心，楊偲泳指當時因為轉
公司對前途有點迷惘，並非感情問題。
談善言帶笑指自己單身想講感情都沒
機會去講，加上本身比較收藏自己少與
人溝通。楊偲泳取笑她若要介紹男生，
先要將她這座冰山劈開，但會有難度，
因她要大隻，又要熱情如火去融化這個
冰山，不過胡子彤是個合適人選，談善
言則開口婉拒，表示跟子彤相識多年已
成好友。談到在《不》片第一集，談善
言大跳性感鋼管舞，今次導演再要求她
唱歌跳舞，但她本身唱歌好難聽，導演
仍說服了她，終於在戲中唱跳了一首流
行曲，還求原唱者指點過。至於楊偲泳
會否邀請男友張振朗入場看戲？她笑
說：「叫他自己買飛，睇一次不夠睇多
幾次，我們要造票房。」

香港文匯報訊 由吳肇軒、楊偲泳（Renci）合演的《轉
角浣紗街》，日前已正式上線。劇集以「1/2 Café 」為
背景，講述飾演老闆娘的Renci在咖啡店首創配對服務，
為客人牽紅線，而飾演「分手大師」的吳肇軒卻在店內經
營「代理分手」生意，因而成為歡喜冤家；而現實生活
中，吳肇軒與Renci亦同樣是歡喜冤家，拍攝期間，二人
不時搞笑互窒，令開工氣氛倍添輕鬆。
吳肇軒與Renci在《轉角浣紗街》由歡喜冤家變成最
終伴侶，Renci笑說：「六年前同吳肇軒合作過，佢經
常都係做啲迷戀我嘅角色，冇辦法啦，我唯有接受。今
次佢成日去我間舖度捕我，不過我哋係鬥氣冤家，反而
劇中楊天宇先係迷戀我。」講到現場拍攝氣氛，Renci

直言非常開心，因
為拍攝現場不僅有冷
氣，而且充斥陣陣濃烈的
咖啡味，令人有精神幸福的
感覺。
至於飾演「分手大師」的吳肇軒，

因為要代人提出分手，在劇中不時要被
人潑咖啡或掌摑，他笑言「小兒科」，還分
享一件拍攝趣事：「有一場戲，講Renci喺幻想
中用咖啡潑我，拍呢場戲之前，佢練習好耐，話要
點樣潑我先令我最甘，結果拍嘅時候潑歪咗，淨係潑
到我個身。」

香港文匯報訊 劉德華的爸爸劉禮上周四（23日）傳出離世噩
耗，其後劉德華透過「華仔天地」發文證實爸爸離世消息：「父親於
20號在家人陪伴中安詳離開了。」昨日（28日）劉德華在「華仔天
地」發訃聞，公布喪禮詳情。而「華仔天地」網頁亦變成黑白，悼念劉德
華父親劉禮。
劉禮先生（劉伯）喪禮定於12月5日（星期二） 假香港殯儀館設靈。下午5時

至9時，供親友弔唁。晚上9時至10時，供「華仔天地」會員弔唁。翌日12月6日
（星期三）中午12時出殯隨即奉柩歌連臣角火葬場舉行火化禮。喪禮以私人形式舉行，懇
辭花圈、花牌。

香港文匯報訊（記者 阿

祖）電影《不日成婚2》前晚舉行

首映禮，英皇集團主席楊受成伉儷、演

員陳家樂、衛詩雅、金燕玲、朱栢康、岑珈

其、楊偲泳、談善言、邵音音、關智斌及周家

怡等一同出席。家樂身穿黑色長褸相當有型，

他指是由太太連詩雅（Shiga）幫他搭配，而

他更拿起結他與朱栢康及岑珈其即場自彈自

唱電影主題曲炒熱氣氛，獲全場掌聲。

家樂指家中婆媳同聲同氣冇糾紛，

同Shiga積極造人。

指家中婆媳同聲同氣冇糾紛

陳家樂連詩雅

笑言新劇被掌摑是「小兒科」
吳肇軒被楊偲泳咖啡潑面濕身

打卡Me&首個巴士廣告黃淑蔓連家穎難掩興奮

劉德華 為父發訃聞 喪禮以私人形式進行

香港文匯報訊 由黃淑蔓（Fean-
na）、譚旻萱（Mandy）和連家穎
（Vian）組成的女團Me&，第一首
派台歌《Eye to Eye》成功掀起網民
熱烈討論，MV更火速登上You-
Tube熱搜榜。她們日前特意到九龍
灣巴士車廠，與印有其新歌宣傳照
的巴士車身廣告打卡。親眼看到屬
於Me&的首個巴士車身廣告時，三
位女孩表現得興奮又激動。
親眼看到龐大的Me&車身廣告
時，Vian表現得非常興奮，笑說比
想像中巨型很多：「我本身以為係
巴士車身打橫窄啲嗰個位，無諗過
係由頂去到底，超巨型。」首次出
現在巴士車身廣告的Feanna亦難掩
興奮高呼：「我頭先嘩得勁大聲，
如果喺街見到自己個樣，我一定會

企喺度大聲話，『嘩！呢個女仔好
正，邊個嚟㗎？』然後即刻閃
走。」Mandy則較關心毛孔問題，
非常搞笑。她說：「好大頭，喺度
Check會唔會見到毛孔，會唔會見到
鼻有嘢，但大家都好靚。」
她們率先與Me&巴士打卡兼大跳
《Eye to Eye》，雖然已拍下海量靚
相，不過三位女孩依
然未夠喉，直言很期
待在街上與Me&巴士
相遇。Vian說：「喺
街見到感覺應該會好
唔同，我會瘋狂大
叫。」Feanna透露平
日在街上看到Mandy
的廣告時都會大叫，
她說：「嘩！呢個女

仔咁靚嘅，我會影相 Tag 返佢
（Mandy）。」至於屬冷靜派的
Mandy就話：「通常我喺條街見
到自己都會默默離開，喺好側
邊影張相就走。」兩架印有
Me&靚樣的巴士將遊走港九
新界，三位成員呼籲粉絲們
見到記得打卡。

邀粉絲12月底共迎聖誕
羅啟豪用AI設計個唱海報

香港文匯報訊 羅啟豪（Ra-
mon）於《中年好聲音》比賽奪得

季軍後，比賽時嘅演出《忘情號》、
《當愛已成往事》、《連續劇》於社
交平台點擊率持續攀升，為佢喺短時間
內儲得大量粉絲，為答謝一眾豪殼 （粉絲
暱稱）對他的支持， Ramon 將於12 月23
日晚上在麥花臣場館，舉行「 與羅啟豪之冬
日約會 Winter Rendezvous」，和豪殼一齊迎
接聖誕，門票已於昨日公開發售。
Ramon 今次音樂會命名為「與羅啟豪之冬日

約會 Winter Rendezvous」，名字既溫暖又浪
漫，身為平面設計師的 Ramon 特別設計了一
款非常配合氣氛的音樂會海報。海報上的照片
可以看到Ramon穿上暖笠笠的家居服，表現很
舒服地坐在一個充滿聖誕布置的客廳，然後
對着鏡頭回頭一笑，像在對豪殼說：「Wel-
come to my home !」Ramon 解釋今次海報
設計靈感時表示：「呢幅相嘅畫面係我同
我粉絲團隊一齊諗出嚟，但時間關係我
哋覺得好難搵到一個理想嘅場地去影呢
幅相。呢個唔係我英國或香港嘅屋
企，一來我已經搬番晒啲嘢返香
港，英國家無屋企㗎喇；二來
就係因為我前幾個月先搬返
嚟，但一直都忙無時間執
屋，間屋完全唔見得

人。呢幅相其實
係我哋用

AI 繪

圖做出嚟，試好多次 AI 就幫我哋畫咗呢幅無論
個內容、角度、顏色都啱用嘅『客廳』出嚟。
然後我坐嗰張梳化就係喺朋友屋企度影嘅，最
後將兩幅相合成埋一齊就變成呢個成品。我見
我嘅豪殼們都好似幾滿意，自己設計呢個海報
又可以畀我重操吓故業，令我都好有滿足
感。」
Ramon 同時表示：「無諗過有人會為自己毫
不考慮攞咁多錢出嚟去聽自己唱歌，所以我會
把握每一分每一秒去預備好呢個音樂會，無論
喺揀歌、娛樂性同創意上都會全力以赴，唔好
令嚟支持我嘅朋友失望。」

◆Me&呼籲粉絲見到巴士廣告記得打卡。

◆羅啟豪為個唱全力以赴。

